
31, జనవరి 2024, బుధవారం భారత్ సమాచార్

బెగ్గర్ ఫ్రీ సిటీల్లో వరంగల్.. మిగతా నగరాలు ఏవంటే

భారత్ సమాాచార్, జాతీయం : కేంద్ర ప్రభుత్వం దేశంలో

బిక్షాటన వృత్తి ని రూపుమాపే సరికొత్త కార్యక్రమాన్ని

చేపట్టడంతో పాటు బిచ్చ గాళ్లు  లేని దేశంగా మార్చనుంది.

కేంద్రం బిచ్చ గాళ్ల డేటాపై ఓ నివేదిక రూపొందించింది.

ముందుగా యాచకులు ఎక్కువగా ఉన్న రాష్ట్రా ల జాబితాను

సర్వే చేయించింది. ఆ తర్వాత దీనికి చెక్ పెట్టేలా భారత్

ను యాచక రహితంగా మార్చే  ప్రణాళికతో ముందుకొచ్చింది.

అందులో భాగంగా కీలకమైన 30 నగరాలను ఎంపిక

చేసింది.

భిక్షాటన చేస్తున్న వాళ్లలో ప్రధానంగా పిల్లలు, మహిళలు

ఉన్నారు. వీరికి పునరావసం, ఉపాధి కల్పించనుంది. కేంద్ర

సామాజిక సాధికారత మంత్రిత్వ శాఖ ఆధ్వర్యంలో ఈ
‘‘భిక్షా వృత్తి  ముక్త్ భారత్’’ కార్యక్రమం జరుగనుంది.

మున్సిపల్ అధికారులు దీనికి తోడ్పాటు అందించనున్నారు.

2026 వరకు ఈ 30 నగరాల్లో భిక్షాటన లేకుండా

చేయాలని టార్గె ట్ పెట్టు కున్నారు. ఆ తర్వాత మరిన్ని

నగరాల్లో ఈ కార్యక్రమం చేపట్టనున్నారు.

కేంద్రం ఎంపిక చేసిన 30 నగరాల్లో మతపరమైన,

చారిత్రక, పర్యాటక ప్రాముఖ్యత ఉన్న నగరాలు ఉన్నాయి.

10 మత పరమైన నగరాల్లో అయోధ్య, కాంగ్రా,

ఓంకారేశ్వర్, ఉజ్జయిని సోమనాథ్, పావగఢ్,

త్రయంబకేశ్వర్, బోధగయ, గౌహతి, మధురై ఉన్నాయి.

పర్యాటక ప్రదేశాల్లో విజయవాడ, కెవాడియా, శ్రీనగర్,

సంసాయి, కుషినగర్, సాంచి, ఖజురహో, జైసల్మీర్,

తిరువనంతపురం, పుదుచ్చేరి ఉన్నాయి. చారిత్రక నగరాల్లో

అమృత్ సర్, ఉదయ్ పూర్, వరంగల్, కటక్, ఇండోర్,

కోజికోడ్, మైసూర్, పంచకుల, సిమ్లా, తేజ్ పూర్ వంటివి

ఉన్నాయి.

ఈ నగరాల్లో తెలుగు రాష్ట్రా ల్లో కీలకమైన విజయవాడ,

వరంగల్ ఉండడం విశేషం. ఇవి రెండు మత, పర్యాటక,

చారిత్రక నగరాలు. వందల సంఖ్యలో భిక్షాటన వృత్తి ని

ఇక్కడ కొనసాగిస్తున్నారు. ఇక వారందరికీ అవసరమైతే

ఉపాధి, లేదా పునరావసం కల్పించనున్నారు. దీంతో బెగ్గర్

ఫ్రీ సిటీస్ కానున్నాయి.

మరికొన్ని ప్రత్యేక కథనాలు…

పెళ్లికి ముందే శృంగారం.. అక్కడదే సంప్రదాయం

